Trosedd Casineb

tuag at Bobl Anabl.

Adroddiad am droseddau

yn erbyn pobl anabl.

Gan Wasanaeth Erlyn y Goron

Fersiwn hawdd i’w ddarllen.

Mae’r adroddiad yma am Wasanaeth Erlyn

y Goron.

Yr enw byr arnom yw’r CPS.

Mae’r adroddiad yn sôn am droseddau sy’n gallu

digwydd i bobl anabl.

Os hoffech chi edrych ar y Polisi Troseddau Casineb

tuag at Bobl Anabl yn fwy manwl neu wrando arno

ar CD neu mewn Braille ysgrifennwch at y cyfeiriad

yma.

Cangen Cyfathrebu y CPS.

Rose Court
2 Southwark Bridge
Llundain SE1 9HS.

Neu ffoniwch 020 335 70913.

Geiriau defnyddiol.

Trosedd / Troseddwr. Pan fydd pobl yn gwneud rhywbeth sydd yn erbyn y gyfraith mae’n cael ei alw yn drosedd ac maen nhw’n droseddwyr. Bydd yr heddlu’n eu harestio a’r CPS yn eu cyhuddo o gyflawni’r trosedd.

Cyhuddiad. Dyma fyddwn ni’n galw’r trosedd pan fydd

rhywun yn y llys.

Diffynnydd. Y diffynnydd yw’r enw ar y person gafodd ei gyhuddo o’r trosedd pan fyddan nhw yn y llys.

Tystiolaeth. Yr holl ffeithiau a gwybodaeth am drosedd.

Gall tystiolaeth helpu i brofi a wnaeth person

gyflawni trosedd ai peidio.

Seddi neu oriel gyhoeddus. Y man yn y llys lle gall pobl eistedd a gwylio beth sy’n digwydd yn y llys. Nid yw’r bobl sy’n gwylio yn rhan o’r pethau sy’n digwydd yn y llys.

Cosb. Bydd pobl yn cael cosb os byddan nhw’n

gwneud rhywbeth o’i le neu yn erbyn y gyfraith.

Er enghraifft, os bydd y llys yn cael person yn

euog o drosedd, bydd y person yn cael cosb.

Dioddefwr. Dyma’r enw ar rywun y mae trosedd wedi

digwydd iddyn nhw.

Tyst. Rhywun a welodd drosedd yn digwydd.

Adroddiad am beth yw hwn?

Mae hwn yn adroddiad am y ffordd rydyn ni’n trin

math o drosedd o’r enw Trosedd casineb tuag at

bobl anabl.

Mae troseddau casineb tuag at bobl anabl yn

fath o drosedd all ddigwydd i bobl anabl.

Yn yr adroddiad yma rydyn ni’n sôn am bobl anabl.

Mae hynny’n cynnwys.

• pobl sy’n ei chael hi’n anodd symud o gwmpas.

• pobl sy’n methu clywed neu weld, neu sy’n

ei chael hi’n anodd clywed neu weld.

• pobl ag anabledd dysgu.

• pobl â phroblemau afiechyd meddwl.

Fe wnaeth grŵp o bobl o’r enw grŵp llywio ein

helpu gyda’r adroddiad yma. Roedd pobl o

sefydliadau anabl yn y grŵp. Buom yn siarad â phobl

anabl hefyd.

Trosedd Casineb tuag at Bobl Anabl.

Mae rhai pobl yn trin pobl eraill yn wael.

Maen nhw’n gallu bwlio a brifo pobl oherwydd eu

bod nhw’n wahanol neu am eu bod nhw’n anabl.

Mae bwlio yn gallu bod yn erbyn y gyfraith.

Mae bwlio yn gallu bod yn drosedd casineb tuag

at bobl anabl.

Er enghraifft, gallai pob un o’r rhain fod yn

drosedd casineb tuag at bobl anabl.

• ymosod corfforol (rhywun yn eich taro neu’ch brifo).

• poeri atoch.

• dwyn gennych.

Rydyn ni’n credu na ddylai troseddau casineb

tuag at bobl anabl fod yn digwydd.

Dyma rai o’r rhesymau pam mae pobl yn cyflawni

(neu’n gwneud) troseddau casineb tuag at bobl

anabl.

• anwybodaeth – sef, dydyn nhw’n gwybod

dim gwell.

• rhagfarn – sef, dydyn nhw ddim yn meddwl

am bawb mewn ffordd deg.

• gwahaniaethu – sef, dydyn nhw ddim yn trin

pawb yn yr un ffordd.

• casineb.

Rydyn ni’n credu bod troseddau casineb tuag at bobl

anabl yn drosedd difrifol iawn.

Bydd pobl sy’n cyflawni (neu’n gwneud) troseddau

casineb tuag at bobl anabl yn cael cosb fwy. Felly,

os byddan nhw’n mynd i’r carchar, fe fydd am amser

hirach.

Pan mae trosedd yn digwydd, mae’n gallu achosi

gofid i’r bobl am amser hir wedyn.

Efallai eu bod yn ofni mynd allan.

Efallai eu bod yn ofni bod yn eu cartref eu hunain.

Mae rhai pobl wedi symud tŷ oherwydd y pethau

ddigwyddodd iddyn nhw.

Rydyn ni eisiau stopio pobl rhag gwneud troseddau

yn erbyn pobl anabl.

Mae gan bawb hawl i gael ei gadw’n ddiogel

a theimlo’n ddiogel.

Gwaith yr heddlu, y Llywodraeth a’r gyfraith

yw gwneud i hyn ddigwydd.

Ein System Gyfiawnder.

Yn y wlad yma, mae gennym ni bethau o’r enw

• deddfau.

• yr heddlu.

• y llysoedd.

Gyda’i gilydd, dyma ein system gyfiawnder.

Fe ddylen nhw helpu pawb i deimlo’n ddiogel.

Mae gan bawb hawl i deimlo’n ddiogel.

Adroddiad gan bwy yw hwn?

Adroddiad gan Wasanaeth Erlyn y Goron yw hwn,

neu’r CPS yn fyr.

Yn yr adroddiad, rydyn ni’n galw ein hunain yn CPS.

Rydyn ni’n rhan o’r Llywodraeth.

Rydyn ni’n gweithio gyda’r heddlu a’r llysoedd.

Rydyn ni eisiau i bawb, gan gynnwys pobl anabl a’u

teuluoedd, ymddiried yn yr heddlu a’r CPS.

Rydyn ni’n credu bod trosedd casineb tuag at bobl

anabl yn drosedd difrifol iawn.

Rydyn ni eisiau gwneud yn siwr bod pawb yn gallu

cael help gan y system gyfiawnder os oes ei angen.

(y system gyfiawnder yw’r deddfau, yr heddlu

a’r llysoedd.)

Mae hyn yn golygu

• rhaid i’r heddlu edrych ar bob trosedd a thrin

pobl yn deg.

• rhaid i’r CPS weithio gyda’r heddlu i wneud

yn siwr eu bod yn cael yr holl ffeithiau a thystiolaeth

(Tystiolaeth yw’r holl ffeithiau a gwybodaeth am

drosedd. Gall tystiolaeth helpu i brofi a wnaeth

rywun wneud y trosedd ai peidio.)

• rhaid i’r llysoedd drin pawb yn deg hefyd.

Rhaid iddyn nhw roi cosb fwy i rywun am

wneud trosedd casineb tuag at bobl anabl.

• dylai pobl anabl deimlo eu bod yn gallu

ymddiried yn yr heddlu, y CPS a’r llysoedd.

I wybod mwy am ein gwaith, ewch i

dudalen 21.

I wybod mwy am droseddau casineb tuag at

bobl anabl, daliwch i ddarllen.

Cyflwyniad.

Troseddau.

Mae yna lawer o ddeddfau am droseddu.

Yn y wlad yma, mae’r gyfraith yn dweud bod pobl

yn ddieuog i ddechrau, nes i lys eu cael yn euog.

Felly, mae’r gyfraith yn trin pobl fel petaen nhw heb

wneud y trosedd ar y dechrau, hyd yn oed os mai

nhw wnaeth.

Wedyn, efallai y bydd y person yn mynd i’r llys a

dweud wrth y llys mai nhw wnaeth y trosedd.

Neu efallai y bydd y llys yn penderfynu mai’r person

wnaeth y trosedd.

Pan fydd pethau’n mynd i’r llys, mae’n cael ei alw yn

achos.

Troseddau casineb tuag at bobl anabl.

Pan fyddwn ni’n gallu profi bod trosedd wedi

digwydd oherwydd bod rhywun yn teimlo

gelyniaeth neu gasineb tuag at berson anabl, yna

gallwn alw’r trosedd yn drosedd casineb tuag at

bobl anabl.

Teimladau tuag at rywun yw gelyniaeth a chasineb.

Mae teimlo gelyniaeth neu gasineb tuag at rywun,

yn golygu eich bod chi’n teimlo rhywbeth drwg

amdanyn nhw.

Rhaid i’r llys ddweud os ydyn nhw’n credu bod

trosedd yn drosedd casineb tuag at bobl anabl.

Rhaid iddyn nhw roi cosb fwy i’r person wnaeth

y trosedd.

Cefnogi pobl anabl yn y llys.

Rydyn ni eisiau cefnogi pobl anabl a’u teuluoedd yn

y llys a gwneud pethau mor hawdd â phosib iddyn

nhw.

Rydyn ni eisiau cefnogi pobl anabl sy’n

ddioddefwyr neu’n dystion.

Dioddefwyr yw pobl sydd â throsedd wedi digwydd

iddyn nhw.

Tystion yw pobl a welodd drosedd yn digwydd.

Y tyst.

Mae tystion yn bobl bwysig oherwydd eu bod nhw’n

gallu dweud wrth y llys am drosedd. Er enghraifft, yn

gallu dweud wrth y llys beth welson nhw a beth

ddigwyddodd yn eu barn nhw.

Enw’r pethau sy’n cael eu dweud wrth y llys yw

tystiolaeth.

Pan fydd tystion yn mynd i’r llys, bydd pobl eraill

yn y llys yn eu gweld. Er enghraifft, pobl sy’n eistedd

yn y seddi neu’r oriel gyhoeddus.

Bydd y diffynnydd yn y llys hefyd. Y diffynnydd yw’r person gafodd 

ei gyhuddo o’r trosedd.

Mae hyn yn gallu gwneud y tyst yn bryderus.

Mae yna ffyrdd o helpu tystion rhag teimlo’n

bryderus am roi tystiolaeth yn y llys.

Weithiau gall tyst ddweud pethau yn y llys ond

heb orfod mynd i ystafell y llys.

Mesurau arbennig.

Gall y CPS ofyn i’r llys roi help ychwanegol i bobl

ifanc a phobl anabl sy’n dystion.

Help i gefnogi’r tystion yw hwn, er mwyn iddyn nhw

roi y dystiolaeth orau bosib.

Gall y llys helpu mewn gwahanol ffyrdd.

Er enghraifft

• gall tyst siarad y tu ôl i sgrin rhag gorfod

edrych ar y diffynnydd.

• gall tyst fynd i ystafell arall a siarad gyda

chamera. Bydd y llys a’r diffynnydd yn gallu

eu gweld ar sgrin deledu.

• gall tyst ddefnyddio dolen glywed neu bethau

eraill i’w helpu i gyfathrebu.

• gall tyst gael help gan rywun o’r enw

canolwr. Bydd y person yn gallu helpu’r tyst

i ddeall cwestiynau a gwneud yn siwr bod

y llys yn deall atebion y tyst.

Os yw’r tyst yn ei chael hi’n anodd bod o flaen

llawer o bobl, gall y barnwr anfon pawb o’r seddi

neu’r oriel gyhoeddus hefyd.

Cefnogi Tystion

Paratoi a Phroffilio.

Mae hyn yn helpu tystion cyn iddyn nhw fynd i’r llys.

Mae’n eu helpu i ddeall beth fydd yn digwydd.

Gall hyn fod yn bwysig iawn i dyst sydd ag

anabledd dysgu.

Mae hefyd yn gallu helpu pobl eraill wybod sut

i weithio’n dda gyda’r person.

Unedau Gofal Tystion.

Timau arbennig o bobl yn cael eu rhedeg gan

yr heddlu a’r CPS yw’r rhain.

Gall person arbennig o’r enw Swyddog Gofal

Tystion helpu’r dioddefwr a thystion sydd angen

cefnogaeth.

Er enghraifft, cefnogaeth fel bod

• rhywun yn gwneud iaith arwyddo ar gyfer

person sy’n ei chael hi’n anodd clywed neu’n

methu clywed.

• pobl sy’n cael trafferth symud o gwmpas yn

gallu defnyddio’r llys yn haws.

Cyfyngiadau adrodd.

Weithiau bydd y CPS yn gofyn i’r barnwr atal pethau

rhag mynd i’r papurau newyddion, y radio neu’r

teledu.

Mae yna reolau am hyn.

Dim ond er mwyn helpu’r tyst i roi gwell tystiolaeth

y bydd y barnwr yn cytuno i wneud hyn. I wneud

pethau mor hawdd â phosib i’r tyst.

Y gyfraith a throseddau casineb

tuag at bobl anabl.

Gall unrhyw fath o drosedd fod yn drosedd casineb

tuag at bobl anabl.

Yn gyntaf, rhaid i ni brofi bod rhywun wedi gwneud

trosedd.

Wedyn, rhaid i ni brofi i’r llys bod y trosedd

yn drosedd casineb tuag at bobl anabl.

Mae 2 ffordd o brofi a yw trosedd yn drosedd

casineb tuag at bobl anabl.

Yn ôl beth ddywedodd y troseddwr

• wrth wneud y trosedd.

• yn union cyn gwneud y trosedd.

• neu yn union ar ôl gwneud y trosedd.

NEU.

Os gwnaeth y person y trosedd oherwydd eu bod

nhw’n casáu pobl anabl.

Does dim rhaid i ni brofi’r ddau beth.

Stori Mary.

Mae gan Mary syndrom Down. Un diwrnod aeth i

swyddfa’r post. Y tu allan dechreuodd criw o

ddynion ifanc alw enwau arni am fod yn anabl.

Cymerodd un o’r dynion ei bag, ei phwrs a’i ffôn

symudol.

Aeth Mary yn ôl i swyddfa’r post ac fe wnaethon

nhw ffonio’r heddlu. Hefyd dyma nhw’n ffonio

ffrind Mary a ddaeth yno i’w chefnogi.

Siaradodd yr heddlu gyda Mary a’r bobl yn

swyddfa’r post. Roedd tyst wedi gweld y dyn yn

cymryd bag Mary ac wedi ei glywed yn galw enwau

am fod yn anabl.

Aeth yr achos i’r llys. Penderfynodd y llys ei fod yn

euog o ddwyn ac oherwydd y pethau a ddywedodd

am anabledd Mary, cafodd ddedfryd hirach.

Stori Shareenah.

Mae Shareenah yn byw gyda’i gŵr. Mae I mewn cadair olwynion

ôl damwain car. Un noson, cafodd bricsen ei thaflu drwy ffesenet

Yn eu fflat.

Gwelodd y cymydog drws nesaf pwy wnaeth. Ni wnaeth y dyn ddweud unrhyw beth y diwrnod hwnnw, ond roedd y cymydog wedi

ei weld yn taflu pethau at ffenestri Shareenah o’r blaen ac wedi

ei glywed yn dweud ei fod yn casáu pobl mewn cadeiriau olwynion.

Aeth yr achos i’r llys a chafwyd y dyn yn euog o ddifrod troseddol. Oherwydd y pethau roedd y dyn wedi eu gwneud a’u dweud yn y gorffennol, roedd y llys yn credu ei fod wedi gwneud y difrod oherwydd nad oedd yn hoffi pobl anabl. Dywedodd y llys fod hyn yn drosedd casineb tuag at bobl anabl a chafodd y dyn gosb fwy difrifo.
Mae’n gallu bod yn anodd profi’r rheswm pam mae

rhywun wedi gwneud trosedd os nad yw’r person yn

dweud pam.

Rhaid i’r llys edrych ar dystiolaeth i benderfynu

a wnaeth y person gyflawni’r trosedd ai peidio.

Y dystiolaeth yw’r holl ffeithiau a gwybodaeth am

y trosedd.

Bydd person yn mynd i’r carchar am amser hirach

neu’n cael cosb fwy

• os ydyn nhw’n pledio’n euog (yn dweud wrth y

llys mai nhw wnaeth y trosedd).

• os bydd y llys yn penderfynu eu bod nhw’n euog

o drosedd.

• os oes prawf bod y trosedd yn drosedd casineb

tuag at bobl anabl.

Os bydd y person yn mynd i’r carchar, bydd yn mynd

yno am fwy o amser.

Rydyn ni’n gobeithio y bydd hyn yn stopio pobl rhag

gwneud troseddau casineb tuag at bobl anabl.

Hefyd rydyn ni eisiau gwneud yn siwr bod pobl

anabl sy’n ddioddefwyr neu’n dystion yn cael yr help

a’r gefnogaeth sydd ei hangen.

Rydyn ni eisiau i bobl anabl ymddiried yn yr heddlu

a’r CPS.

Nid yw pob trosedd yn erbyn person anabl yn

drosedd casineb tuag at bobl anabl.

Mae rhai troseddau yn cael eu gwneud gan bobl

sy’n credu bod pobl anabl yn wan. Neu maen nhw’n

credu ei bod yn hawdd gwneud pethau i bobl anabl

oherwydd yr anabledd.

Bydd y llys yn trin troseddau fel hyn yn ddifrifol

iawn. Ond er mwyn i’r llys eu trin fel troseddau

casineb tuag at bobl anabl mae’n rhaid i ni allu profi

eu bod yn droseddau casineb tuag at bobl anabl yn

y 2 ffordd gafodd eu disgrifio yn barod.

Stori Omar.

Mae Omar yn byw yn ei gartref ei hun. Mae

ganddo anabledd dysgu ac mae’n anodd iddo weld

yn iawn. Mae un o’r gofalwyr, Simon, yn helpu

gyda’i fudd-daliadau a thalu biliau.

Aeth mam Omar i weld ei mab. Roedd hi’n poeni

am nad oedd Omar wedi cael y tocyn anrheg roedd

hi wedi ei anfon ar ei ben-blwydd ac ni allai ddod o

hyd i’w arian o gwbl. Galwodd yr heddlu.

Ar ôl i’r heddlu siarad gyda Omar, Simon a’r bobl

drws nesaf, fe wnaethon nhw ddarganfod bod

Simon wedi dwyn arian a’r tocyn anrheg.

Aeth yr achos i’r llys ac roedd Simon yn euog o

ddwyn. Dywedodd y llys fod hwn yn drosedd difrifol

am fod Simon wedi cymryd mantais ar Omar, ond

nid oedd yn drosedd casineb tuag at bobl anabl

oherwydd nad oedd unrhyw dystiolaeth o

“elyniaeth”.

Weithiau, mae’n bosib na allwn ni brofi bod trosedd

yn

• drosedd casineb tuag at bobl anabl

neu.

• trosedd gan rywun oedd yn credu bod y person

anabl yn wan neu’n hawdd cymryd mantais

arnyn nhw.

Yr Heddlu.

Gwaith yr heddlu yw cadw pawb yn ddiogel.

Pan fydd yna drosedd, mae’r heddlu yn ymchwilio.

Felly maen nhw’n edrych ar beth ddigwyddodd a

chael yr holl ffeithiau am y trosedd. Yr enw ar hyn

yw tystiolaeth.

Maen nhw’n siarad gyda’r gwahanol bobl yn y

mater. Er enghraifft

• y dioddefwr – i’r person yma y digwyddodd

y trosedd.

• y tyst neu’r tystion – person neu bobl

a welodd beth ddigwyddodd.

• y sawl sy’n cael ei amau – y bobl wnaeth

y trosedd ym marn yr heddlu.

Gyda throsedd casineb tuag at bobl anabl, gallwn

ofyn i’r heddlu siarad â phobl eraill fel y

gwasanaethau cymdeithasol, meddygon neu

grwpiau sy’n gweithio gyda phobl anabl.

Weithiau bydd trosedd casineb tuag at bobl anabl

yn mynd ymlaen am amser hir. Efallai fod y person

a wnaeth y trosedd wedi bod yn bwlio llawer o bobl

anabl. Mae’n bwysig ein bod yn gwybod hyn cyn

i’r achos fynd i’r llys.

Gwasanaeth Erlyn y Goron – Y CPS.

Dyma sut rydyn ni’n gweithio gyda’r heddlu

• Mae’r heddlu yn rhoi’r holl dystiolaeth sydd

ganddyn nhw am drosedd i ni.

• Rydyn ni’n edrych ar y dystiolaeth ddaeth gan

yr heddlu.

• Rydyn ni’n penderfynu a fydd y trosedd

yn gallu mynd i’r llys. Pan fydd trosedd yn

mynd i’r llys, yr enw ar hyn yw cyhuddiad.

Rhaid i ni gadw at lawer o ddeddfau a rheolau

er mwyn gwneud yn siwr ein bod yn deg ac yn

gwneud ein gwaith yn dda.

Rydyn ni eisiau gwybod a yw trosedd yn drosedd

casineb tuag at bobl anabl yn gyflym iawn.

Rydyn ni eisiau gwneud yn siwr bod yr heddlu yn

chwilio am unrhyw dystiolaeth o drosedd casineb

tuag at bobl anabl.

Mae hyn yn ein helpu i wneud y penderfyniadau

cywir wrth gyhuddo.

Mae’n gallu bod yn anodd i rai pobl anabl ddweud

wrth unrhyw un am bethau gwael sy’n digwydd

iddyn nhw.

Mae rhai yn poeni y bydd pethau’n mynd yn waeth

os bydd yr heddlu’n cael gwybod.

Rydyn ni’n gwybod bod pethau’n gallu bod yn

anodd i bobl anabl sydd mewn ysbyty, cartref gofal

neu yn eu cartref eu hunain.

Mae’n bwysig iawn bod yr heddlu’n gwybod am

yr holl droseddau sydd wedi digwydd i bobl anabl.

Rydyn ni eisiau cefnogi pobl anabl er mwyn gwneud

iddyn nhw deimlo y byddan nhw’n gallu dweud

wrth yr heddlu os digwyddodd trosedd iddyn nhw.

Ac er mwyn i’r trosedd fynd i’r llys.

Hefyd rydyn ni eisiau gwneud yn siwr bod

dioddefwyr sy’n anabl yn cael eu trin yn deg.

Fe wnawn ni holi a gwneud adroddiadau

am sut mae pethau’n mynd.

Y Dystiolaeth.

Cyn y gall y CPS fynd ag achos i’r llys, rhaid i ni

edrych yn ofalus ar yr holl ffeithiau a’r dystiolaeth.

Mae gennym ni gôd neu set o reolau i’w dilyn i’n

helpu.

Y prawf 1af – y dystiolaeth.

Y dystiolaeth yw’r holl ffeithiau a gwybodaeth am

y trosedd. Tystiolaeth yw pethau fel

• beth mae’r tystion yn ei ddweud am y pethau

ddigwyddodd.

• cyllell neu arf arall gafodd ei ddefnyddio

i wneud y trosedd.

• pethau wedi eu dwyn mewn lladrad

a gafodd eu darganfod wedyn.

• ffotograffau neu fideos CCTV sy’n dangos

beth ddigwyddodd.

Mae’n rhaid i ni fod yn siwr bod y dystiolaeth

yn ddigon da

• i gyhuddo’r person o’r trosedd.

• i fynd â’r person i’r llys.

• i’r llys gael y person yn euog o’r trosedd.

Gall llawer o bethau newid yn y llys ac efallai na

fyddan nhw’n penderfynu bod y person yn euog.

Weithiau mae tyst yn penderfynu peidio â mynd i’r

llys neu maen nhw’n newid eu tystiolaeth.

Weithiau fe fyddwn ni’n meddwl na fydd

y dystiolaeth yn ddigon da.

Os bydd hynny’n digwydd, fydd yr achos ddim yn

mynd i’r llys – hyd yn oed os yw’r trosedd yn un

difrifol.

Yr 2il brawf – budd y cyhoedd.

Os yw achos yn pasio’r prawf 1af, yna rydyn ni’n

meddwl pa mor bwysig yw’r achos i bawb – nid y

bobl yn yr achos yn unig. Yr enw ar hyn yw prawf

budd y cyhoedd.

Fe fyddwn ni bob amser yn meddwl yn ofalus beth

sy’n iawn i’r dioddefwr ac i’r tystion. Weithiau rydyn

ni’n dweud y gall yr achos fynd i’r llys er nad ydyn

nhw eisiau i hynny ddigwydd.

Mae troseddau yn erbyn pobl anabl yn bethau

difrifol iawn. Felly rydyn ni’n debygol iawn o fynd ag

achosion o droseddau casineb tuag at bobl anabl i’r

llys.

Dyma rai o’r rhesymau rydyn ni’n dweud bod achos

yn cael mynd i’r llys

Os yw’r trosedd yn un difrifol.

Os cafodd y dioddefwr ei anafu’n ddrwg.

Os oedd yna arfau (fel gwn neu gyllell).

Os cafodd y dioddefwr ei fygwth cyn neu

ar ôl yr ymosodiad. Bygythiad yw person yn

dweud y byddan nhw’n gwneud rhywbeth

i rywun arall, er nad ydyn nhw’n gwneud

o bosib. Er enghraifft, dweud y byddan

nhw’n anafu’r person.

Os oedd y trosedd wedi’i drefnu.

Os gallai’r trosedd ddigwydd eto.

Rydyn ni’n poeni am y dioddefwr ac unrhyw

un arall yn y mater.

Y person wnaeth y trosedd a’r dioddefwr yn

adnabod ei gilydd.

Y person wedi troseddu o’r blaen – yn

enwedig os cafodd pobl anabl niwed

ganddyn nhw o’r blaen.

Os byddwn yn penderfynu na fydd trosedd yn gallu

mynd i’r llys, fe wnawn ni ddweud pam wrth y

dioddefwr bob tro.

Fe wnawn ni hyn fel y bydd y dioddefwr yn deall yn

hawdd.

Fe wnawn ni roi pethau mewn geiriau syml ar gyfer

pobl gydag anabledd dysgu, er enghraifft.

Cyn y llys.

Mae’n gallu bod yn amser anodd i’r dioddefwr a

thystion cyn i achos fynd i’r llys.

Os ydyn ni’n meddwl bod y dioddefwr a’r tystion

mewn perygl, fe wnawn ni ofyn i’r llys roi’r

diffynnydd yn y carchar.

Y diffynnydd yw’r person gafodd ei gyhuddo

o wneud y trosedd.

Neu gallwn ofyn i’r diffynnydd beidio â chael mynd

i rai mannau.

Er enghraifft, gallwn ofyn i’r diffynnydd beidio â

chael mynd yn agos at y dioddefwr neu unrhyw

dystion.

Byddwn yn gweithio gyda’r heddlu a’r llysoedd

i adael i’r dioddefwr a’r tystion gael gwybod beth

sy’n digwydd.

Bydd yr heddlu yn gofyn i’r dioddefwr wneud

Datganiad Personol Dioddefwyr. Yn hwn, mae’r

dioddefwr yn dweud wrth yr heddlu

• sut maen nhw’n teimlo a sut mae’r trosedd

wedi effeithio arnyn nhw.

• ydyn nhw’n teimlo’n ofnus neu’n credu nad

ydyn nhw’n ddiogel.

• pa gefnogaeth sydd ei hangen iddyn nhw

fynd i’r llys.

Y dioddefwr eisiau stopio’r achos rhag mynd

i’r llys.

Weithiau, fydd y dioddefwr ddim eisiau i’r achos

fynd i’r llys.

Byddwn yn gweithio gyda’r heddlu i geisio

darganfod pam.

Bydd yn rhaid i’r dioddefwr ddweud pam maen nhw

eisiau stopio.

Efallai fod rhywun wedi dweud wrthyn nhw am

stopio. Neu fod arnyn nhw ofn. Neu efallai fod

rhywun wedi eu bygwth.

Mae angen i ni gael gwybod am hyn, a’r llys hefyd.

Bydd yr heddlu yn holi am hyn a gall mwy o

gyhuddiadau ddigwydd.

Os byddwn yn penderfynu y gall yr achos ddal i fynd

i’r llys, byddwn yn meddwl am bethau gwahanol fel:

Budd y cyhoedd.

Defnyddio datganiad y dioddefwr (hyd yn oed

os nad ydyn nhw’n mynd i’r llys).

Gweld a allwn ni helpu’r dioddefwr gyda mwy

o gefnogaeth.

Siarad gyda’r heddlu am wneud i’r dioddefwr

fynd i’r llys.

Fe wnawn ni geisio gwneud y peth iawn i’r

dioddefwr bob tro – ond mae’n rhaid i ni feddwl am

fudd y cyhoedd yn gyffredinol hefyd.

Fe wnawn ni geisio siarad gyda’r dioddefwr a’r

tystion drwy’r amser, er mwyn iddyn nhw wybod

beth sy’n digwydd.

Y llys.

Y barnwr neu’r ynadon sy’n rheoli pethau yn y llys.

Bydd yr holl ffeithiau a thystiolaeth yn cael eu rhoi

i’r barnwr neu’r ynadon.

Bydd y CPS bob amser yn dweud os ydyn nhw’n

credu bod y trosedd yn drosedd casineb tuag at bobl

anabl.

Enw’r person sy’n cael ei gyhuddo o’r trosedd yw

y diffynnydd.

Fel arfer bydd cyfreithiwr yn helpu’r diffynnydd.

Weithiau bydd y diffynnydd yn pledio’n euog. Hynny

yw, byddant yn dweud wrth y llys mai nhw wnaeth

y trosedd.

Os yw’r diffynnydd yn dweud na wnaeth y trosedd,

fe fydd yna rywbeth o’r enw treial.

Mewn treial mae’r tystion a’r diffynnydd yn dweud

beth ddigwyddodd wrth y llys.

Yna mae’r barnwr neu’r ynadon yn penderfynu

a yw’r diffynnydd yn euog ai peidio.

Os yw’r llys yn penderfynu bod y diffynnydd yn

euog, mae’n golygu mai nhw wnaeth y trosedd.

Yna bydd y barnwr neu’r ynadon yn penderfynu ar y

gosb neu am faint y bydd y diffynnydd yn mynd i’r

carchar.

Am droseddau casineb tuag at bobl anabl, dylai’r llys

roi mwy o gosb.

Ar ddiwedd y llys – y ddedfryd.

Pan fydd diffynnydd yn dweud ei fod yn euog neu’r

llys yn dweud ei fod yn euog, fe fydd yn cael ei

ddedfrydu.

Dedfryd yw cosb am y trosedd.

Mewn achosion o droseddau casineb tuag at bobl

anabl, rhaid i’r barnwr neu’r ynadon wneud penderfyniad.

Mae’n rhaid iddyn nhw benderfynu a yw’r

trosedd yn drosedd casineb tuag at bobl anabl, neu

beidio.

Rhaid i’r barnwr neu’r ynadon wrando ar y tystion

yn sôn am y diffynnydd.

Gallai’r tystion ddweud wrth y llys

• beth ddywedodd neu beth ysgrifennodd

y diffynnydd adeg gwneud y trosedd.

• neu am reswm y diffynnydd dros wneud

y trosedd.

Hefyd, bydd y barnwr neu’r ynadon yn gwrando ar y

diffynnydd yn sôn am y trosedd.

Os bydd y barnwr neu’r ynadon yn credu bod y

trosedd yn drosedd casineb tuag at bobl anabl ar ôl

clywed yr holl dystiolaeth, mae’n rhaid iddyn nhw

ddweud hynny.

Mae’n rhaid iddyn nhw roi cosb fwy i’r diffynnydd

hefyd.

Cadw cofnod o droseddau

casineb tuag at bobl anabl.

Rydym yn cadw golwg ar yr holl achosion o

droseddau casineb tuag at bobl anabl.

Mae hyn er mwyn sicrhau ein bod yn gwneud

gwaith da ac yn gwneud y system gyfiawnder

yn deg ar gyfer pobl anabl.

Dyma restr o grwpiau o bobl fydd yn gallu helpu os ydych

yn anabl neu eisiau gwybodaeth am anableddau.

Ymddiriedolaeth Ann Craft.

Mae Ymddiriedolaeth Ann Craft yn gweithio i gadw

pobl gydag anableddau dysgu yn ddiogel os ydyn

nhw mewn perygl o gael niwed neu gael eu

cam-drin.

Hefyd maent yn rhoi cyngor a gwybodaeth i rieni a

gofalwyr a allai fod yn pryderu am rywun dan eu

gofal.

Ysgrifennwch at

Centre for Social Work.

Prifysgol Nottingham.

University Park.

Nottingham.

NG7 2RD.

Ffôn. 0115 9515400.

Ffacs. 0115 9515232.

Gwefan. www.anncrafttrust.org.

Comisiwn Cydraddoldeb a Hawliau Dynol (EHRC).

Yn gweithio i wneud yn siwr bod pobl anabl yn cael

eu trin yn y ffordd iawn.

Gallwch ffonio Llinell Gymorth y EHRC i gael

gwybodaeth neu ofyn cwestiwn am anableddau.

Ffôn. 0845 604 8810.

Ffôn. testun 0845 604 8820.
Ffacs. 0845 604 8830.

Ysgrifennwch at

Freepost RRLR-UEYB-UYZL
3rd Floor, 

3 Callaghan Square,

Cardiff 

CF10 5BT

Gwefan. www.equalityhumanrights.com 
Mencap.

Mae Mencap yn elusen fawr sy’n gweithio gydag ac

ar gyfer pobl ag anabledd dysgu a’u teuluoedd a’u

gofalwyr yn y DU.

Ysgrifennwch at

123 Golden Lane.

Llundain.

EC1Y 0RT.

Ffôn 020 7454 0454.

Ffacs 020 7608 3254.

Gwefan. www.mencap.org.uk.

Cyngor Dinas Lerpwl – Uned Cefnogi

Ymchwiliadau.

Mae’r Uned Cefnogi Ymchwiliadau yn helpu pobl,

gan gynnwys pobl ag anabledd dysgu, i fod yn dystion.

Mae’n eu helpu i wybod beth mae’n rhaid ei wneud,

a beth fydd yn digwydd os ydyn nhw’n dystion.

Ysgrifennwch at

Investigations Support Unit.

Liverpool City Council.

Community Safety.

c/o Municipal Buildings.

Dale Street.

Lerpwl L2 2DH.

Ffôn. 0151 233 4994 neu

0151 233 4987.

Ffacs. 0151 233 4990.

Respond.

Mae Respond yn rhoi help a chefnogaeth i bobl

ag anabledd dysgu a gafodd eu cam-drin (brifo)

gan rywun neu sydd wedi cam-drin rhywun arall.

Mae Respond yn rhoi hyfforddiant a chefnogaeth

i bobl broffesiynol a gofalwyr hefyd.

Ysgrifennwch at

3rd Floor.

24-32 Stephenson Way.

Llundain.

NW1 2HD.

Ffôn. 020 7383 0700.

Ffacs. 020 7387 1222.

Gallwch ffonio’r llinell gymorth hefyd ar

0808 808 0700.

Gwefan. www.respond.org.uk.

E-bost investigations.support@liverpool.gov.uk

Voice UK.

Mae Voice UK yn helpu pobl ag anableddau dysgu

a phobl eraill sydd wedi dioddef trosedd.

Mae’n helpu teuluoedd, gofalwyr a gweithwyr

proffesiynol hefyd.

Ysgrifennwch at

Rooms 100-106 Kelvin House

RTC Business centre

London Road

Derby DE24 8UP

Ffôn. 01332 291042.

Gwefan. www.voiceuk.org.uk.

Cymorth i Ddioddefwyr.

Mae Cymorth i Ddioddefwyr yn elusen sy’n helpu

pobl a ddioddefodd drosedd neu bobl y mae trosedd

wedi effeithio arnyn nhw.

Hefyd, mae’n helpu pobl fydd yn mynd i’r llys os

digwyddodd trosedd iddyn nhw neu os ydyn nhw’n

dyst. Mae’n eu helpu cyn mynd i’r llys, yno ac

wedyn.

Ffôn. 0845 30 30 900.

Gwefan. www.victimsupport.org.uk.

Y geiriau Easy read gwreiddiol gan Mencap

Diolch i gasgliad Valuing People Clip Art a Dave Barlow am y rhan

fwyaf o’r lluniau.

Gwasanaeth Erlyn y Goron.

Mae’r llyfryn yma yn ddogfen

gyhoeddus. Mae i’w gael ar wefan

y CPS: www.cps.gov.uk.

Cynhyrchwyd gan yr Uned

Cydraddoldeb ac Amrywiaeth a’r

Gyfarwyddiaeth Polisi

Chwefror 2007.

Gallwch gael rhagor o gopïau o

Cangen Cyfathrebu’r CPS

Rose Court

2 Southwark Bridge.

Llundain SE1 9HS.

Ffôn: 020 335 70913.

E-bost: publicity.branch@cps.gsi.gov.uk.

Mae’r llyfryn yma ar gael mewn Braille,

ac ar dâp sain. Cysylltwch â Changen

Cyfathrebu’r CPS am fanylion.

